ՀԱՇՎԵՏՎՈՒԹՅՈՒՆ
 մշակույթի ոլորտի հարկային պարտավորությունների կատարման և տնտեսական աճի ներուժի վերաբերյալ

/2011-2012 թթ. ինն ամիսներ/
Մշակույթի ոլորտում եկամուտները գոյանում են բնակչությանը մատուցվող մշակութային ծառայություններից (թատերական ներկայացումների, համերգների հանդիսատեսի ու ցուցահանդեսների այցելուների տոմսերի վաճառք, դահլիճների, տարածքների վարձակալություն, նկարների պահատվություն, մատենագիտական և ինդեքսավորման ծառայություններ) և այլ եկամուտներից (հովանավորչական գումարներ, դրամաշնորհային ծրագրեր, գրքերի, թերթերի, հուշանվերների և այլ մշակութային արտադրանքի վաճառք):

Մշակույթի ոլորտում տնտեսական աճի ներուժին ուղղված մշակութային ծառայությունները և դրա հետ կապված հարկային պարտավորությունների կատարումները դիտարկվել են 157 մշակութային կազմակերպություններում, 2012 թ. 9 ամիսների կտրվածքով՝ 2011 թ. նույն ժամանակահատվածի համեմատությամբ, այդ թվում՝ 
· ՀՀ մշակույթի նախարարության ենթակայության ներքո գործող պետական ոչ առևտրային 74 կազմակերպություններում և փակ բաժնետիրական 4 ընկերություններում, 
· մշակույթի ոլորտում գործող պետական ոչ առևտրային՝ 1, փակ և բաց բաժնետիրական՝ 14, սահմանափակ պատասխանատվությամբ` 64 ընկերություններում (Աղյուսակ N 1):
ՀՀ կառավարությանն առընթեր պետական եկամուտների կոմիտեի կողմից տրամադրված տվյալների համաձայն ներկայացվում են ՀՀ պետական բյուջե վճարված հարկերի և սոցիալական ապահովության վճարների 2011-2012 թթ. ինն ամիսների ցուցանիշները, իսկ մշակութային ծառայությունների և այլ եկամուտների ցուցանիշները՝ ըստ ՀՀ մշակույթի նախարարության ենթակայության կազմակերպությունների հաշվետվական տվյալների: 
1. Մշակույթի նախարարության ենթակայության պետական ոչ առևտրային կազմակերպություններ և փակ բաժնետիրական ընկերություններ 

Համաձայն ՀՀ վարչապետի 2012 թ. հունիսի 18-ի 01/29.6/[118911]-12 հանձնարարականի՝ ՀՀ մշակույթի նախարարի 2012 թ. հունիսի 27-ին արձակել է «Մշակույթի ոլորտում տնտեսական աճն ապահովող միջոցառումների մասին» N 594-Ա հրամանը, որով նախարարության ենթակայության ՊՈԱԿ-ների ղեկավարներին տրվել են հանձնարարականներ` կազմակերպությունների ներուժն ուղղելու մշակութային ծառայությունների որակի բարձրացմանն ու ծավալների ավելացմանը` միաժամանակ կիրառելով ծառայությունների հանրայնացման բոլոր, ներառյալ էլեկտրոնային միջոցները:


Նախարարության համակարգում գործող ՊՈԱԿ-ների կողմից ներկայացված առաջարկությունների հիման վրա վերլուծվել են 2010-2011 թթ. կատարողականները, կազմվել են 2012 թ. օգոստոս-դեկտեմբեր ամիսների մշակութային ծառայությունների մատուցումից գոյացող եկամուտների կանխատեսումները և հաստատվել ամսական հաշվետվությունների ներկայացման ժամանակացույցը: 

 
ՀՀ մշակույթի նախարարության ենթակայության պետական ոչ առևտրային կազմակերպությունների մշակութային ծառայությունների ծավալը 2012 թ. ինն ամսվա կտրվածքով կազմել է 551 531.6 հազ. դրամ՝ 2011 թ. նույն ժամանակահատվածի 496 027.7 հազ. դրամի դիմաց` ցուցանիշը աճել է 55 503.9 հազ. դրամով կամ 11.2 %-ով (ցուցանիշը ներկայացվում Է առանց Ա. Սպենդիարյանի օպերայի և բալետի ազգային ակադեմիական թատրոնի եկամուտների ցուցանիշների, քանի որ թատրոնի բեմում 2012 թ. 2-րդ եռամսյակից ընթանում են տեխնիկական վերազինման աշխատանքներ այդ դահլիճում հանդիսատեսի սպասարկումը չի իրականացվում):
Մշակութային ծառայություններից բացի նշված կազմակերպություններն իրենց համախառն եկամուտներում ունեն նաև այլ եկամուտներ, որոնց ծավալները 2012 թ. ինն ամսվա կտրվածքով կազմել է 134 528.1 հազ. դրամ՝ 2011 թ. նույն ժամանկահատվածի 116 948.3 հազ. դրամի դիմաց, նույն ժամանակահատվածում ցուցանիշն աճել է 17 579.8 հազ. դրամով կամ 15.1 %-ով: 
 Այսպիսով, ՀՀ մշակույթի նախարարության ենթակայության պետական ոչ առևտրային կազմակերպությունների մշակութային ծառայություններից և այլ եկամուտներից գոյացող համախառն եկամուտները 2012 թ. ինն ամսվա կտրվածքով կազմել է 686 059.7 հազ. դրամ՝ 2011 թ. նույն ժամանակահատվածի 612 976.0 հազ. դրամի դիմաց` նույն ժամանակահատվածում աճել է 73 083.7 հազ. դրամով կամ 11.9 %-ով (Աղյուսակ N 2): 
2012 թ. 4-րդ եռամսյակում կանխատեսվում է մշակութային ծառայություններից և այլ եկամուտներից հավաքագրել 288 003.4 հազ. դրամ համախառն եկամուտ: 
 2012 թ. համախառն եկամտի սպասվող կատարողականը կկազմի 1 024 726.0 հազ. դրամ՝ նախորդ տարվա փաստացի 879 213.7 հազ. դրամի համեմատ, կանխատեսվող աճը՝ 145 512.3 հազ. դրամ կամ 16.6 %:
 Փակ բաժնետիրական 3 ընկերություններում («Հանրապետություն», «Ռեսպուբլիկա Արմենիա», «Արմենպրես» ՓԲԸ-ներ) թերթերի իրացումից, տեղեկատվության տրամադրման և գովազդային ծառայություններից եկամուտները 2012 թ. ինն ամսում կազմել են 75 109.9 հազ. դրամ՝ 2011 թ. նույն ժամանակահատվածի 77 964.8 հազ. դրամի համեմատ, ինչը պայմանավորված է գովազդային ծառայությունների մատուցմամբ: 2012 թ. 4-րդ եռամսյակում նշված ընկերությունների կողմից կանխատեսվում է 35 231.8 հազ. դրամ եկամտի հավաքագրում, իսկ 2012 թ. համախառն եկամտի սպասվող կատարողականը կկազմի 110 341.7 հազ. դրամ:
 «Հուշարձանների վերականգնման կենտրոն» ՓԲԸ-ի 2012 թ. ինն ամսվա համախառը եկամուտը կազմել է 89 594.6 հազ. դրամ նախորդ տարվա 57 454.8 հազ. դրամի դիմաց, աճը կազմել է 56 %: 2012 թ. 4-րդ եռամսյակում ընկերությունը ակնկալում է 15 631.4 հազ. դրամ համախառը եկամտի ստացում:

Այսպիսով՝ ՀՀ մշակույթի նախարարության համակարգում գործող պետական ոչ առևտրային կազմակերպությունների և փակ բաժնետիրական ընկերությունների համախառն եկամուտները 2012 թ. ինն ամսվա կտրվածքով կազմել են 901 427.1 հազ. դրամ՝ 2011 թ. նույն ժամանակահատվածի 846 801.9 հազ. դրամի դիմաց, ցուցանիշն աճել է 54 625.2 հազ. դրամով կամ 6.5 %-ով: 2012 թ. 4-րդ եռամսյակում համախառն եկամուտները կանխատեսվում է 338 866.6 հազ. դրամ և հաշվետու տարվա սպասվող կատարողականը կազմում է 1 240 293.7 հազ. դրամ, որը նախորդ տարվա փաստացի 1 074 268.4 հազ. դրամի համեմատ ավել է 166 025.3 հազ. դրամով կամ 15.45 %-ով (Աղյուսակ N 3):
Թեպետ նշված կազմակերպությունների համախառն եկամուտները հաշվետու ժամանակաշրջանում աճել են, սակայն ՀՀ կառավարությանն առընթեր պետական եկամուտների կոմիտեի տվյալների համաձայն կազմակերպությունների կողմից պետական բյուջե վճարված հարկերը և սոցիալական ապահովության վճարները նվազել են: 2011 թ. ինն ամսում ՀՀ պետական բյուջե է վճարվել եկամտահարկի գծով՝ 229 580.4 հազ. դրամ, շահութահարկի գծով՝ 22 986.7 հազ. դրամ, ԱԱՀ-ի գծով` 81 546.6 հազ. դրամ, սոցիալական ապահովության վճարների գծով՝ 760 799.8 հազ. դրամ, իսկ 2012 թ. նույն ժամանակահատվածում համապատասխանաբար՝ 222 739.9 հազ. դրամ, 20 328.2 հազ. դրամ, 63 539.6 հազ. դրամ, 746 214.1 հազ. դրամ: Ելնելով հաշվետու ժամանակաշրջանում պետական բյուջե վճարված հարկերի վերլուծությունից 2012 թ. 4-րդ եռամսյակում կանխատեսվում է պետական բյուջե վճարել եկամտահարկի գծով՝ 75 368.7 հազ. դրամ, շահութահարկի գծով՝ 7 219.2 հազ. դրամ, ԱԱՀ-ի գծով` 24 181.0 հազ. դրամ, սոցիալական ապահովության վճարների գծով՝ 251 169.0 հազ. դրամ: 
Այսպիսով՝ 2012 թ. պետական բյուջե վճարվող հարկերի սպասվող կատարողականը ըստ առանձին հարկերի կկազմեն եկամտահարկի գծով՝ 298 108.6 հազ. դրամ, շահութահարկի գծով՝ 27 547.4 հազ. դրամ, ԱԱՀ-ի գծով` 87 720.6 հազ. դրամ, սոցիալական ապահովության վճարների գծով՝ 997 383.1 հազ. դրամ: Համախառն եկամուտների, բյուջե վճարված հարկերի և կանխատեսումների ամփոփ ցուցանիշները ըստ նախարարության համակարգի պետական ոչ առևտրային կազմակերպությունների և փակ բաժնետիրական ընկերությունների ներկայացվում է Աղյուսակ N 3, 4-ում: 
 Կազմակերպությունների աշխատողների միջին թվաքանակը 2012 թ. ինն ամսում կազմել է 5765 մարդ 2011 թ. նույն ժամանակահատվածի 5649-ի դիմաց: Աշխատողների միջին ամսական աշխատավարձը 2012 թ. ինն ամսում կազմել է 64579 դրամ 2011 թ. նույն ժամանակահատվածի 64525-ի դիմաց:

2. Մշակույթի ոլորտում գործող կազմակերպություններ և ընկերություններ 
Համաձայն ՀՀ կառավարությանն առընթեր պետական եկամուտների կոմիտեի տրամադրած տվյալների մշակույթի ոլորտում գործող 78 առևտրային և 1 ոչ առևտրային կազմակերպությունների ու ընկերությունների համախառն եկամուտների ծավալը 2011 թ. ինն ամսվա կտրվածքով կազմել է 495 657.8 հազ. դրամ և 2012 թ. նույն ժամանակահատվածի հետ համեմատությունը հնարավոր չէ ցուցանիշների բացակայության պատճառով:
Տրամադրված տվյալների համաձայն նշված կազմակերպությունների կողմից 2011 թ. ինն ամսում ՀՀ պետական բյուջե է վճարվել եկամտահարկի գծով՝ 160 513.0 հազ. դրամ, շահութահարկի գծով՝ 242 637.0 հազ. դրամ, ԱԱՀ-ի գծով՝ 334 731.6 հազ. դրամ, սոցիալական ապահովության վճարների գծով՝ 287 340.6 հազ. դրամ, իսկ 2012 թ. նույն ժամանակահատվածում համապատասխանաբար՝ 186 490.5 հազ. դրամ, 178 134.7 հազ. դրամ, 398 046.0 հազ. դրամ, 301 344.2 հազ. դրամ: Բերված ցուցանիշները 2011-2012 թթ. աճել են՝ եկամտահարկի գծով 16.2 %-ով, ԱԱՀ-ի գծով՝ 18.9 %-ով, սոցիալական ապահովության վճարների գծով՝ 4.9 %-ով, իսկ շահութահարկի գծով նվազել են 26.6%-ով: 2012 թ. 4-րդ եռամսյակում կանխատեսվում է պետական բյուջե վճարել եկամտահարկի գծով՝ 57 834.0 հազ. դրամ, շահութահարկի գծով՝ 70 128.6 հազ. դրամ, ԱԱՀ-ի գծով` 122 129.6 հազ. դրամ, սոցիալական ապահովության վճարների գծով՝ 98 114.0 հազ. դրամ: Այսպիսով՝ 2012 թ. պետական բյուջե է կանխատեսվում վճարել՝ եկամտահարկի գծով՝ 244 324.5 հազ. դրամ, շահութահարկի գծով՝ 248 263.3 հազ. դրամ, ԱԱՀ-ի գծով` 520 175.6 հազ. դրամ, սոցիալական ապահովության վճարների գծով՝ 399 458.2 հազ. դրամ (Աղյուսակ N 3-4): 

Հաշվետու ժամանակահատվածում եկամտահարկի, ԱԱՀ-ի և սոցիալական ապահովության վճարների գծով վճարները աճել են, իսկ շահութահարկի գծով նվազել են: Նշված կազմակերպությունների 2012 թ. համախառն եկամտի սպասվող կատարողականը կանխատեսվում է 660 877.1 հազ. դրամ (ՀՀ կառավարության առընթեր պետական եկամուտների կոմիտեն 2012 թ. տվյալներ չի տրամադրել և կանխատեսումները կատարված են 2011 թ. 9 ամսվա տվյալների համաձայն): 
 Կազմակերպությունների և ընկերությունների աշխատողների միջին թվաքանակը 
2012 թ. ինն ամսում կազմել է 1989 մարդ 2011 թ. նույն ժամանակահատվածի 1955 մարդու դիմաց:

 Համաձայն ՀՀ ազգային վիճակագրական ծառայության տվյալների՝ «Մշակույթի, զվարճություններ և հանգիստ» տնտեսության հատվածի պետական և ոչ պետական կազմակերպությունների աշխատողների միջին ամսական աշխատավարձը 2012 թ. օգոստոս ամսվա համար կազմել է պետական հատվածում՝ 61122 դրամ, իսկ ոչ պետական հատվածում՝ 87738 դրամ, 2011 թ. նույն ամսվա նկատմամբ աճը համապատասխանաբար կազմում է 3.4 %, 14 %:
 Մշակույթի ոլորտում տնտեսական աճի և հարկման ենթակա եկամուտների ավելացման համար առաջիկա տարիներին նախատեսվում է`

· թատերական և համերգային կազմակեպություններում ներդնել ծրագրերի գովազդման և տոմսերի վաճառքի էլեկտրոնային համակարգեր.

· սոցիալական գովազդների միջոցով բարձրացնել մշակութային ծրագրերի սպառման արդյունավետությունը.

· բարձրացնել մշակութային ծառայությունների որակը և ապահովել մատչելիությունը, մասնավորապես`

- թատերական ներկայացումների արդիականացմամբ, համերգային երգացանկերի համալրմամբ և խաղացանկերի պարբերականության ապահովմամբ.

 - թանգարանային արդիականացված ցուցադրությունների կազմակերպմամբ,

 - պետական ծրագրերով հրատարակվող գրքերի պոլիգրաֆիական որակի բարելավմամբ, պահանջարկի ուսումնասիրմամբ և գրավաճառ ցանցի ընդլայնմամբ.

· խթանել մշակութային արդյունաբերությունը.

· ներդնել պետություն-մասնավոր համագործակցության նոր մեխանիզմներ:
